
kaba la pynïaid ryntih kumjuh, ka tyllong jingïarap kaba bha bad ka jingmih na ka 

jingtip ba la ïa mir jingmut. Hapoh ka Thïori Jingkylla, la pyni ïa ki saw tylli ki 

bynta ha kaba ka jingbun jong ki kam ba la trei ka long kaba la pynbeit ryntih; 

kaba pynkupbor ïa ki khynnah kynthei, kaba lum lang ïa ki longïing bad ïa ki 

shnong, kaba ai jingïarap bad pynmih ryngkat ka jingpyntreikam ïa ki aiñ bad  ki 

rukom treikam. Ban pynduh noh ïa ka shongkha khynnah ka long kaba donkam 

ban pynkhlaiñ ïa baroh arliang ha baroh kine ki jaka. Kine ki sawtylli ki bynta jong 

ki sienjam ki long kiba la pyndonkam ban pynshai ïa ki jait jingleh kiba ïarap ban 

ïada ïa ka shongkha khynnah bad ban ai jingkyrshan ïa ki khynnah kynthei kiba la 

shongkurim ha baroh kawei ka pyrthei. 

 

KA PROHIBITION OF CHILD MARRIAGE 

ACT 2006, HA RI INDIA (KA AIÑ BAN 

TEHLAKAM ÏA KA SHONGKHA KHYNNAH) 
 
Ka Prohibition of Child Marriage Act (Ka aiñ ban tehlakam ïa ka shongkha 

khynnah) la pyntreikam ha u snem 2006. Ha kaba ïadei bad kane ka aiñu khynnah 

shynrang u bympat kot arphew wei snem ka rta bad ka kynthei ka bympat kynjoh 

khatphra snem ka rta. Ka shongkha khynnah ka dei ka jingïateh hapdeng arngut ki 

briew ha kaba ka lah ban long ba tang shiliang lane baroh arliang ki dei kiba dang 

khynnah. Kane ka dei ka daw bah balei ba u khynnah um lah ban rung sha ka 

jingïashongkurim. Watla ka jingshongkurim ka dei borabor kaba la mih na ka aiñ 

shimet, kane ka aiñ ka long kaba la pynlong aiñ ha baroh ki liang ïa kaba la batai 

shai ba ka jingshongkurim jong u khynnah ka long ka bym shym la ai bor hapoh 

kino kino ki jingjia. Ka jingthmu ba kongsan jong kane ka aiñ ka long ban 

tehlakam ïaka jinglehniam leh rukom ïa ka shongkha khynnah bad ban pynïasnoh 

bad ki jingjia kiba jia long. Ban rat dyngkhong ïa ka shongkha khynnah hapoh ka 

imlang sahlang, ka Sorkar Kmie ka la pynmih ïa ka aiñ Prevention of Child  

Marriage Act 2006 Ka aiñ ban ïada ïa ka shongkha khynnah) da kaab buh bujli ïa 

ka kyndon aiñ kaba mynshuwa jong ka Child Marriage Restraint Act 1929 (Ka aiñ 

ban khanglad ïa ka shongkha khynnah). Kane ka aiñ thymmai ka ïaleh pyrshah 

ryngkat ki kyndon treikam ban tehlakam na ka bynta ka shongkha khynnah, ban 

ïada bad ban ai jingïarap ïa kiba shem lanot bad ban ai shuh shuh ka jingpynshitom 

na ka bynta kito kiba pynshlur, kiba ai bor lane kiba lehniam leh rukom ïa kum 

kata ka jingshongkurim. Kane ka aiñ ka thung ruh ïa u Child Marriage Prohibition 

Officer (u nongpynïaid ban tehlakam  ïa ka shongkha khynnah) na ka bynta ban 

pyntreikam ïa kane ka aiñ. 

 

Ki jingleh palat bad jingpynshitom hapoh 

kane ka Aiñ 
1. Ka jingpynshitom na ka bynta u shynrang ba la heh: lada u shynrang u ba 

la san uba la kynjoh 18 snem shaneng uba don jingïateh bad ka shongkha 

khynnah, un shah pynshitom ryngkat ka jingshah set phatok na ka bynta 2 

snem lane ka jingshah daiñ kuna kaba lah ban pynkiew shaduh ka shilak 

tyngka lane baroh arjait ki jingpynshitom.  

 

 

 

 

 

 

 

 

 

 

 

 

 

2. Ka jingpynshitom na ka bynta ka jinglehniam leh rukom ïa ka 

jingshongkurim: Lada u briew u pynlong, u pynïaid, u pynmih lane pynshlur 

ïa kano kano ka shongkha khynnah, un shah pynshitom ryngkat ka jingshah 

set phatok na ka bynta 2 snem lane ka jingshah daiñ kuna kaba lah ban 

pynkiew shaduh ka shilak tyngka lane baroh arjait ki jingpynshitom. 

3. Ka jingpynshitom na ka bynta ban ai bor/ai lad ïa ka jinglehniam leh 

rukom ïa kane ka jingshongkurim: Uno uno u briew uba shim jingkitkhlieh 

ïa u/ka khynnah la ki long ki kmie ki kpa lane kiba dei peit lane kiwei pat ki 

briew kiba kynthup ïa u dkhot jong ka kynhun ne ki briew jong ka seng uba 

leh ïa kano kano ka aiñ ban pynshlur ban pyndep lane uba aibor ïa ka 

shongkha khynnah lane uba la leh klet ban ai ka jingïada na ka jinglehniam 

leh rukom, kaba kynthup ka jingïadonlang lane ka jingïashimbynta ha kum 

kane ka jingshongkurim, un shah pynshitom ryngkat ka jingshah set phatok 

na ka bynta 2 snem lane ka jingshah daiñ kuna kaba lah ban pynkiew shaduh 

ka shilak tyngka lane baroh arjait ki jingpynshitom. Ka jingleh palat hapoh 

kane ka aiñ ka long kaba dei ban shim bishar bad ka bymlah ban bah jamin. 

 

KI KAMRAM JONG U CHILD MARRIAGE 

PROHIBITION OFFICER 
(a) Ban ïada na ka jinglehniam leh rukom ïa ka shongkha khynnah da kaba shim ïa 

ka rukom tian bishar kat kumba ka dei ka rukom ïa u 

(b) Ban lum jingtip na ka bynta ka jingpynmih u briew ïa ki kam kiba u shah tian 

bishar kiba la khang pyrshah katkum ki rukom pyntreikam kane ka Aiñ 

(c) Ban ai jingmut la ka long ïa ki kam shimet lane ban ïa syllok ïa baroh ki 

nongshong shnong kata ka thaiñ ha kaba kim dei ban ailad ha ka ban pynshlur, ban 

ïarap, ban kyntu kynpham lane ban shah ïa ka lehniam leh rukom jong ka 

shongkha khynnah 

(d) Ban pynlong ka jingai jingtip paidbah ïa ka jingsniew kaba mih na ka shongkha 

khynnah 

(e) Ban pynshai shuh shuh ïa ki shnong halor ki jingeh jong ka shongkha khynnah 

(f) Ban ai ka jingïarap katkum ki bynta bad ïa ki jinglum jingkheiñ kumba la 

pynbeit da ka Sorkar Jylla; bad 

(g) Ban pynmih kum kiwei pat ki kam ki jingleh bad ki kamram kumba la 

pynkhamti ha u da ka Sorkar Jylla. 

 

 
 

 

 

 

 

 

 

 

 

 

 

 

 

 


